
三月廷試賜陳循李貞陳景著等進士及第出身有差復

命翰林院再試下第舉人續取二十四人並賜冠帶給敎

諭俸送國子監進學以待後科○時鴻臚寺無卿寺丞張

斌任事恃守城功最狼戾多所中傷人頗憚之以不與讀

卷致爭論　上前不已御史黃宗載奏斌不學無識不可

以讀卷乃敢煩瀆　聖聽請伏法士論壯之○罷海運糧

命平江伯陳瑄於湖廣江西造舟二千艘以從河運瑄建

議造平底淺船時甚便之歲運三百餘萬石

四月征夷將軍英國公張輔鎮守交趾○兵部尙書兼詹

事金忠卒

　〈鄭曉日忠寲處君臣父子兄弟之閒卒能調護猜嫌以終其身北其人豈易及哉〉

五月開清江浦河道時漕運北京舟至淮安過壩渡淮以

達淸河挽運甚勞平江伯陳瑄總理漕務故老爲瑄言淮

安城西有管家湖自湖至淮河鴨陳口僅二十里與淸河

口相連宜鑿河引湖水入淮以通漕舟瑄以上聞遂發軍

民䟽淸江浦引水由管家湖入鴨陳口達淮相宜置四閘

曰移風曰淸江曰福興曰新莊以時啟閉復就管家湖築

隄十里以便引舟溲儀眞瓜州通潮鑿吕梁百步二洪石

平水勢開泰州白河通大江築高郵湖隄隄內鑿渠亘四

十里淮濱作常盈倉五十區貯江南輸税徐臨淸德州皆

--

建倉便轉輸河淺處輒膠舟濱河置舍五百六十八所舍

置淺夫俾導舟綠河隄鑿林木便人行○嚴妄吿奸之禁

六月有人納銀于瓜以餽刑部主事劉寧者寧妻安氏發

之詔褒寧平日廉信于妻妻能佐夫以義賜白金二百兩

綵幣八表裏

九月壽陵成進封武義伯王通爲成山侯

十月吏部員外郎陳誠偕中官李達使西域還先是誠等

奉命出肅州嘉谷關自哈密歷土魯番至火州亦力把力

于闐撒馬兒罕哈烈以至八答商柳陳城迭里迷渴石養

夷塞藍達失于沙鹿海牙凡十餘國無不遍歷宣布國家

威德旣而諸國各遣使隨誠等詣闕謝出使往還凡三歷

寒暑誠囘備錄其所經山川土壤人民物產之異飲食衣

服言語好尙之不同爲西域行程記上之詔付史館誠江

西吉水人

十一月麻林國進麒麟將至羣臣欲上表進賀不許○勑

陝西甘肅寧夏大同遼東諸守將及河南山東山西陝西

各都司中都留守司徐宿淮邳淮安楊州武平歸德睢陽

潼關諸衛選所屬步騎兵遣能幹指揮千百户統領操練

俟赴北京閱視○瓦剌馬哈木遣使貢馬謝罪

十二月賜鎮守寧夏寧陽侯陳懋曰瓦剌使者言瓦剌馬

